EY Christnachtfeier am 24. Dezember 2024

kvi}r;’ mit der Geschichte ,,Dr Jesus isch wag“ nach Pfr. Lukas Spinner
wrenemeen und einer kurzen Predigt
von Pfrn. Barbara Stankowski

Lukas 2, 1-21

1 In jener Zeit erliel3 Kaiser Augustus den Befehl an alle Bewohner seines
Weltreichs, sich “in Steuerlisten’ eintragen zu lassen. 2 Es war das erste Mal, dass
solch eine Erhebung durchgefiihrt wurde; damals war Quirinius Gouverneur von
Syrien. 3 So ging jeder in die Stadt, aus der er stammte, um sich dort eintragen zu
lassen. 4 Auch Josef machte sich auf den Wegq. Er gehérte zum Haus und zur
Nachkommenschaft Davids und begab sich deshalb von seinem Wohnort Nazaret in
Galilda hinauf nach Betlehem in Judéa, der Stadt Davids, 5 um sich dort zusammen
mit Maria, seiner Verlobten, eintragen zu lassen. Maria war schwanger. 6 Wéhrend
sie nun in Betlehem waren, kam fiir Maria die Zeit der Entbindung. 7 Sie brachte ihr
erstes Kind, einen Sohn, zur Welt, wickelte ihn in Windeln und legte ihn in eine
Futterkrippe; denn sie hatten keinen Platz in der Unterkunft bekommen. 8 In der
Umgebung von Betlehem waren Hirten, die ‘mit ihrer Herde ™ draul3en auf dem Feld
lebten. Als sie in jener Nacht bei ihren Tieren Wache hielten, 9 stand auf einmal ein
Engel des Herrn vor ihnen, und die Herrlichkeit des Herrn umgab sie mit ihrem
Glanz. Sie erschraken sehr, 10 aber der Engel sagte zu ihnen: »lhr braucht euch
nicht zu fiirchten! Ich bringe euch eine gute Nachricht, (iber die im ganzen Volk grol3e
Freude sein wird. 11 Heute ist euch in der Stadt Davids ein Retter geboren worden;
es ist der Messias, der Herr. 12 An folgendem Zeichen werdet ihr das Kind
erkennen: Es ist in Windeln gewickelt und liegt in einer Futterkrippe.« 13 Mit einem
Mal waren bei dem Engel groBe Scharen des himmlischen Heeres; sie priesen Gott
und riefen: 14 »Ehre und Herrlichkeit Goftt in der Héhe, und Frieden auf der Erde fiir
die Menschen, auf denen sein Wohlgefallen ruht. 15 Daraufhin kehrten die Engel in
den Himmel zurtick. Da sagten die Hirten zueinander: »Kommt, wir gehen nach
Betlehem! Wir wollen sehen, was dort geschehen ist und was der Herr uns
verkiinden lie.« 16 Sie machten sich auf den Weg, so schnell sie konnten, und
fanden Maria und Josef und "bei ihnen" das Kind, das in der Futterkrippe lag.

17 Nachdem sie es gesehen hatten, erzahlten sie “lberall’, was ihnen Uber dieses
Kind gesagt worden war. 18 Und alle, mit denen die Hirten sprachen, staunten (ber
das, was ihnen da berichtet wurde. 19 Maria aber prégte sich alle diese Dinge ein
und dachte immer wieder dartiber nach. 20 Die Hirten kehrten zu ihrer Herde zuriick.
Sie riihmten und priesen Gott flir alles, was sie gehért und gesehen hatten; es war
alles so gewesen, wie der Engel es ihnen gesagt hatte.

Geschichte ,,Dr Jesus isch wag“
Ig ha 6ich hit Obe e Gschicht mitbracht. Sie heisst ,,Dr Jesus isch wag“ und isch
nachere Wiehnachtgschicht vom Ziircher Pfarrer Lukas Spinner.

~Jesses, dr Jesus isch wag!“ Ds Hanni Gfeller trout ihrne Ouge nid. Ize isch sie sit 20
Jahr Sigristin, aber das isch ihre no nie passiert. Drbi het sech d Martha, die
pensionierti Spitexschwdschter, so viu mieh gah bim Ufstelle vo de Chrippefigure.
Ds Jesuschind isch so friedlech ir Chrippe glage. Gliebt vor Maria, beschitzt vom
Josef, bewunderet vo de Hirte und verehrt vo de Chlnige. Und ize isch das
Jesuschind eifach wag. Und i vier Tag isch Heiligobe und d Chiuche wird voll si bir

Christnachtfyr. Ds Hanni laht dr Base la stah und geit Ubere zum Pfarrhus. Dort gseht
sie dr Pfarrer ar Ture mit dr Schwdschter Martha rede. So e Zuefall, dass die ou grad
da isch! Ds Hanni verzellt dene beidne vo dam Diebstahl. ,Ja, de wird me e noie
Jesus muesse mache®, meint dr Pfarrer. Ihn schiint ntt us dr Rueh z‘bringe. ,Es git
wahrlech schlimmers aus dr Jesus z'stahle®. ,Aber war macht das i nume vier Tag?*
fragt ds Hanni ufgregt. ,L6ht mi nume la mache. | ha da scho e Idee® meint iz d
Schwoschter Martha, verabschiedet sech und macht sech grad ufe Wag. ,Wenn d
Martha das ad Hand nimmt, chunnts scho guet®, beruehigt dr Pfarrer sini Sigristin
und drmit isch fur ihn die Sach erlediget.

D Marta isch drwile scho ufem Wag zum aute Lehrer Bartschi. Zu dam het sie
sowieso scho lang mau woue. Fure Bartschi isch d Wiehnachte das Jahr e schwari
Zyt. Sit zah Jahr isch ar im Ruehstand. Im Challer het ar sech e Hobelbank igrichtet
und viu schoni Sache gschnitzt zur Froid vo sire Frou. Aber die isch da Summer ganz
unerwartet gstorbe und dr aut Lehrer het sini ganzi Labesfréid verlore. Ar het sech
zrugg zoge, isch schwigsam und murrisch worde.

»,Was wosch vo mir“ begruesst dr Lehrer d Martha chli ruuch. ,E Bstellig hani fur di. Ig
bruche dringend e Jesus fir d Chiuche. Ar isch gstole worde und bis am Heiligobe
bruche mir e ndie. Ig ha dankt, villicht chonntisch du Us eine mache®. Dr aut Bartschi
isch kei Chiucheganger. Ar het's nid garn, wenn me ihn i Sache Religion wott
belehre. Ar zégeret. Ar dankt as Holz i sire Warchstatt — sit em Summer isch ar
numme dunger gsi. Und ar dankt a sini Frou. Es isch ihm, aus wurd sie ihm zuenicke
und sage: ,Mach's doch, mir Z'lieb“. Dr aut Maa isch i sine Gedanke wyt wag und
ghért gar nid, wie d Schwoschter Marta ihm d Chrippe beschribt. Ar dankt nume a
sini Frou, wo ihm zuenickt und a da Jesus, wo ar sou mache. ,Meinsch, du schaffsch
es bis am 24.?“ Dr Lehrer wacht us sine Gedanke uf. ,Versproche® seit ar und tuet d
Hustuur wieder zue.

D Martha louft diire Schnee heizue. Irgendwie beschaftigt's se scho: ,War chunnt uf
d ldee, das Jesuschind us dr Chrippe ds stahle? Aber ize luege mir mau, was drus
wird.*

Am Morge vom 24. Dezamber geit d Martha mitem Pfarrer zame zum Bartschi dr
Jesus ga abhole. Dr Bartschi schmunzlet, wo ar de beidne d Ture uftuet: ,So gross
isch dr Jesus de doch nid, dass dir ne ds zwoit muesst cho abhole! Aber chomit ine.
Wusst dir, ig ha mis ganze Harz drigleit und bim Schaffe hani ging ds Gfuehl gha,
mini Frou lueg mir zue.”

Dr Lehrer tuet d Warchstatttlre uf und da steit dr Jesus. Ja, ar steit. D Martha und dr
Pfarrer gseh ufem Hobelbank e Maa, wo vo Schmarz zeichnet isch, voriberbdigt und
miteme Chriuz uf dr Schultere. Jesus ufem Wag nach Golgatha — und das am 24.
Dezamber! ,Aber Bartschi“ rleft dr Pfarrer ,das isch ja...“ aber da git ihm d Marta e
Mupf. I1ze erscht gseht ar d Trane i de Ouge vom aute Maa. ,..das isch ja es
wunderbars Warch“ macht dr Pfarrer si Satz fertig und d Martha luegt ne dankbar a.
Sie dankt: ,Ja, Bartschi, du heschs entdeckt, wo mit dim Schmarz hare chasch®.
,Choit dir ne auso bruuche, mi Jesus?“ fragt dr Bartschi. ,De froits mi.*

D Martha und dr Pfarrer name dr Jesus mitem Chriiz und verabschiede sech. Lang
sage beidi nut ufem Heiwag. Schliesslech macht dr Pfarrer: ,Wie bringe mir das
nume em Hanni Gfeller bi?“ D Martha seit nut. Sie Iachlet nume vor sech hare. Sie
g6h mitem Jesus dirakt id Chiuche. D Sigristin het putzt, es schmdckt suber. Aues



isch parat fur d Christnachtfyr. Und d Figure vore im Chor warte ufs Chind, wo dort
sott liege, wo sie scho andachtig aneluege. ,Was meinsch, Martha? fragt dr Pfarrer.
,ES dunkt mi irgendwie no so schwierig...“. ,Ja, scho.” git d Martha zur Antwort. ,, Aber
gau, fur Maria und Josef isch es denn ou schwierig gsi. Und d Hirte und d Chinige
hei sech die Sach sicher ou angers vorgstellt.”

| dam Momant chunnt ds Hanni Gfeller id Chiuche und gseht da Jesus bir Chrippe
stah. ,Nei auso Herr Pfarrer! Da Jesus isch fautsch! Das isch ja kes Ching. Da
chame ja nid id Chrippe lege. Und Uberhoupt: das Chruz passt Uberhoupt nid zum
Heilige Obe. Und z‘gross isch da Jesus ou*.

D Schwoschter Marta beruehigt se: ,Hanni, das chunnt scho guet. Lah Us nume la
mache.“ ,Auso das muess ig mim Maa verzelle®, rieft ds Hanni und geit zur Chiuche
us. Dr Pfarrer isch gspannt, was d Martha ize vorhet. ,Umesusch isch das aues ja
sicher nid passiert®, seit sie und nimmt dr Jesus. Sie stellt ne ganz vore hare, so wie
wenn ar vo witem am Stall wird verbi zieh. Maria und Joseph drait sie so, dass sie
numme i die 1aari Chrippe luege, sondern ufe Jesus mitem Chruz. Es schiint, aus 6b
sie id Zuekunft wirde luege. D Hirte stellt sie so hare, wie wenn sie em Jesus wette
haufe ds Chruz ds trage. Und d Chunige verneige sech stumm. Ds Liecht aber, wo
Uber dr Chrippe befeschtiget isch, lilchtet no ging iberem Stall vo Bethlehem, so
dass dr chriztragend Jesus im Vordergrund wie e grossi Schattegstalt wirkt.

»90, ize isch guet®, seit sie schliesslech zum Pfarrer. ,Dr Rascht muesch du ize mit dr
Predigt mache.” Dr Pfarrer nickt und dankt: viu git's da eigentlech nUmme drzue ds
sage.

Es chéme viu Lat am Aabe id Chile. Me stuunt tbere Wiehnachtsboum und d
Cherze. Es isch e schoni Stimmig. Aues wie ging ar Christnachtfyr. Bis plotzlech d
Lat i de vordere Bank merke, dass ja gar keis Jesuschind ir Chrippe ligt. Es faht a
chuschele ir Chiuche. Und erscht ize faut de Lut ou da gross Jesus mitem Chruz uf,
wo ouno da steit. D Lut chdme numme drus.

Dr aut Bartschi isch ou cho. Stouz luegt ar si Jesus a. Und ar dankt a aues, wo ar ine
dri gleit het. So ganz sicher isch ar zwar nid, 6b da Jesus zur Chrippe passi, aber e
andere Jesus het ar eifach nid chénne mache. Iz faht d Orgele a spiele. Grad wo dr
Pfarrer wott afa rede, geit d Ture nomau uf und e Muetter mit ihrem chliine Meitschi
chunnt ine. Ds Meitschi 166st sech vor Hand vo sim Mueti und springt fire zur
Chrippe. Dort ziehts ds chliine Jesuschind unger sire Windjagge fure und leit's
sorgfaltig is Strou. ,Sisch doch, wiu, dr Jesus chunnt doch erscht hiit Nacht uf d
Waut“ — seit's und geit zu sire Mueter zriigg. Dere isch die Sach meh weder piinlech.
Ize erscht versteit sie, was das Gheimnis isch gsi, wo ihres Chind drvo gredt het und
wieso's unbedingt i die Christnachtfyr het woue cho.

D Gmeind chischelet wieder. Me luegt d Mueter a und das Meitschi, me luegt dr
Pfarrer a und me luegt d Chrippe a. Nume d Figure bewege sech nit. Keini vone
luegt ds Noigebornige a. Aui luege sie ging no ufe Maa mitem Chruz. Dr Pfarrer het
ize es Problem mit sire Predigt. Die faht a mit ,Dr Jesus isch wag“. Aber ize isch dr
Jesus ja wieder da. Sogar doppelt, einisch ir Chrippe und einisch mitem Chriz. Dr
Pfarrer predigt vom Chind ir Chrippe. Wo gross isch worde, wo ds ganze Labe treit
het mit em Schoéne und ou em Schware, bis zum Letschte, bis zum Chriz und so
Hoffnig und Fride flr aui i die Waut bracht het.



Ds Meitschi dankt a da chlii Jesus, wo's vier Tag bi sich im Bett het dorfe hiete. Ds
Hanni findet je langer desto meh Gfalle a dam grosse Jesus und Uberleit scho, wo sie
ir Sakristei acht Platz het furne bis zur nachschte Wiehnacht. Und dr aut Bartschi
gspurt: Mi Schmarz ghort ou zu dam Wiehnachtsfescht.

Nachem Gottesdienscht trinkt d Gmeind vor dr Chiuche no zdme Gluehwii. Und wo d
Martha und dr Pfarrer zum aute Bartschi chome, meint da: ,|g danke dich beidne fur
die Bstellig. I1ze isch es ou fur mi Wiehnachte worde.*

Kurzpredigt

Liebi Gmeind

Mir gfallt die Idee, bir Chrippe nid nume ds Jesus-Chind anedsstelle, sondern ouno dr
erwachsnig Jesus. D Sigrsitin ir Gschicht seit zerscht, da Jesus mitem Chriz sigi
fautsch. Nei, ar isch nid fautsch. Ou ar ghort zur Wiehnachte.

D Chrippe isch wichtig. D Chrippe zeigt Us, dass Jesus i Alltag ine isch cho und sech
em Labe usgsetzt het. Aber Jesus isch ja nid eifach Bébé blibe. Ar isch gwachse, het
sini Teenagerjahr durlabt, het sech uf d Suechi gmacht nach sim Platz i der Waut und
drbi ging wie klarer gseh, was sy Wag isch und da Wag het ihn abe bis as Chriz
gfliehrt. Und zwtische Chrippe und Chriiz het sech Jesus ging wieder vo de
ungerschidlechschte Sitene zeigt.

Dr Lehrer ir Gschicht het d& Jesus gschnitzt, wo fur ihn wichtig isch gsi und wo i dere
truurige Zyt vo sim Labe am meischte mit ihm ds tle het gha und ihm Troscht het
gah. Ar het sech nid eifach e Wunschjesus usdankt, sondern &r het Jesus gsuecht,
wie ar wurklech isch. Und uf dere Suechi isch ar bi dam Jesus glandet, wo ds Chriz
treit und ds Schware kennt.

Was furne Jesus wurdet dir schnitze hit Aabe, liebi Gmeind?

Villicht isch es dich wohl im Stall und de miechet dir dich ou es Jesuschind. Villicht

isch es genau das, wo dir im Momant bruchet: d Warmi und Geborgeheit vom Stall

und da bsundrig Glanz, wo vor Chrippe us geit. Villicht aber git 6ich da Stall ntt und
das, wo dir eigentlech bruchet, wari e Ort, wo dir mit diem schware Harz hare choit

und dir miechet wie dr Lehrer ou da erwachsnig Jesus, wo ds Chruz treit und wo im
Schware da isch und mitlidet.

Villicht bruchet dir hiit Aabe Jesus aber nomau ire ganz andere Situation. Zum Bispiu
da Jesus, wo uber ds Wasser louft und dr Sturm stillt. Oder da Jesus, wo seit, ar sigi
dr guet Hirt und ds verlorene Schaf uf sine starche Arme heitreit. Oder villicht bruchet
dir e Jesus zum diskutiere. De miechet dir da Jesus, wo stundelang mit de
Schriftglehrte Uber Gott gredt het und ging firne Diskussion ds ha isch gsi.

Wele Jesus wirdet dir schnitze? Ig bi sicher: irgendwo zwische Chrippe und Chriz
zeigt sech ou Us Jesus so, wie mir's bruche. Da Jesus giuts ds entdecke. Da Jesus,
wo Oppis mitem eigete Labe ds tue het und is eigete Labe cha inerede.

Und wenn mir d& Jesus finde, de wird‘s ou i Usne Harze richtig Wiehnachte.
Amen



